VENDIM
Nr. 8, daté 8.3.2013

NE EMER TE REPUBLIKES SE SHQIPERISE

Gjykata Kushtetuese e Republikés s¢ Shqipérisé, e pérbéré nga:

Bashkim Dedja Kryetar i Gjykatés Kushtetuese
Vladimir Kristo Anétar i « «
Xhezair Zaganjori Anétar i “

Sokol Berberi Anétar 1 «

Admir Thanza Anétar « «
Altina Xhoxhaj Anétare e “ “
Fatmir Hoxha Anétar 1 «

Vitore Tusha Anétare e « «

me sekretare Elta Milori, né datén 12.2.2013 mori né shqyrtim né€ seanc€ gjyqésore me dyer té
hapura ¢é€shtjen nr. 4 Akti, qé i pérket:

KERKUES: Komisioni Qendror i Zgjedhjeve, pérfagésuar nga Déshira Pasko, me autorizim.

SUBJEKTE TE INTERESUARA:

Mbi 50 mijé zgjedhés, me nismétaré Kozara Kati, Ermira Pirdeni, Andi Tepelena, Yllka Hida,
Lavdosh Feruni, Leart Kola, Elton Kacidhja, Blendi Kajsiu, Andi Kananaj, Geldona Metaj, Aldo
Merkogi, Rajmonda Stefa, t& pérfagésuar nga avokatét Arben Hakani dhe Dorian Matlia, me prokurg té
posagme;

Kuvendi i Shqipérisé, pérfagésuar nga Lulzim Lel¢aj dhe Arjeta Cefa, me autorizim,;

Késhilli i Ministrave, pérfaqésuar nga Ivi Kaso, me autorizim.

OBJEKTI: Kushtetutshméria e kérkesés pér zhvillimin e referendumit t€ pérgjithshém pér
shfuqizimin e nenit 22, pika 3, dhe nenit 49 té ligjit nr. 10 463, dat€ 22.9.2011 “Pér menaxhimin e
integruar t€ mbetjeve”.

BAZA LIGJORE: Nenet 150, paragrafi 1, 151, paragrafét 2 dhe 3, 152, paragrafi 1, té
Kushtetutés s¢ Republikés sé Shqipéris€; neni 129, paragrafi 2, i ligjit nr. 9087, daté 19.6.2003 “Kodi
Zgjedhor i Republikés s€ Shqipé€ris€”, i ndryshuar.

GJYKATA KUSHTETUESE,

pasi d€gjoi relatoren e ¢€shtjes, Vitore Tusha; mori né€ shqyrtim kérkesén e Komisionit Qendror té
Zgjedhjeve pér shqyrtimin, paraprakisht, t& kushtetutshmérisé s€ c¢éshtjes s€ shtruar pér referendum té
pérgjithshém shfuqizues; pretendimet e pérfag€suesve té grupit nismétar, qé kérkuan deklarimin e
kérkesés né pajtim me Kushtetutén; prapésimet e pérfaqésuesve té subjekteve t€ interesuara, Kuvendi i
Shqipérisé dhe K&shilli i Ministrave, qé kérkuan rrézimin e kérkesés dhe, pasi e shqyrtoi ¢é€shtjen né
térési,
VEREN:

I

1. Kuvendi i Shqipéris€ ka miratuar ligjin nr. 10463, dat€ 22.9.2011 “Pér menaxhimin e integruar
té mbetjeve”, g€llimi i té cilit E€sht€ mbrojtja e mjedisit dhe e shéndetit t€ njeriut dhe sigurimi i
menaxhimit t€ duhur mjedisor t€ mbetjeve népérmjet: a) parandalimit dhe minimizimit t€ mbetjeve ose
pakésimit t&€ ndikimeve negative nga krijimi dhe menaxhimi i integruar i tyre; b) pérmirésimit t€ eficencés
sé perdorimit té tyre; c) pakésimit t€ ndikimeve negative té pérgjithshme nga pérdorimi i burimeve (neni
1). Né kuptim té kétij ligji, “menaxhim i integruar i mbetjeve” éshté grumbullimi, transporti, rikuperimi
dhe asgjésimi i mbetjeve dhe mbikéqyrja e kétyre operacioneve, kujdesi i métejshém pér vendet e
asgjésimit, si dhe veprimet e nd€rmarra né cilésiné e tregtarit ose agjentit” (neni 3, pika 32), kurse
“mbetja” éshté ¢do substancé ose objekt, t€ cilin mbajtési e hedh, ka ndérmend ta hedhé ose i kérkohet ta



hedhé (neni 3, pika 31). Ligji mban shénimin se p&rmbajtja éshté e pérafruar plotésisht me direktivén
2008/98/KE “Pér mbetjet” té& Parlamentit Europian dhe t€ K&shillit t&€ Bashkimit Europian.

2. Né datén 30.11.2011, njé grup prej 16 nismétarésh i jané€ drejtuar Komisionit Qendror té
Zgjedhjeve (KQZ) me kérkesé pér fillimin e procedurave pér zhvillimin e njé referendumi té
pérgjithshém, pér shfuqizimin e nj€ pjese té ligjit nr. 10 463, daté 22.9.2011 “Pér menaxhimin e integruar
té€ mbetjeve”, konkretisht, t€ nenit 22, pika 3 “Rrjeti i integruar i impianteve té trajtimit t€ mbetjeve”, qé
parashikon se: “Késhilli i Ministrave ndalon ose kufizon importin e mbetjeve, qé destinohet pér incinerim,
kur ky operacion klasifikohet si rikuperim dhe vlerésohet se: a) njé gjé e tillé éshté e nevojshme pér té
mbrojtur rrjetin e impianteve té trajtimit t& mbetjeve; b) importe té tilla mundésojné trajtimin ose
asgjésimin e mbetjeve té vendit me ményra gé nuk pérputhen me planet pérkatése té menaxhimit té
integruar t& mbetjeve.” dhe té nenit 49 “Importi i mbetjeve jo té rrezikshme” qé parashikon se “1. Né
Republikén e Shqipérisé importohen vetém mbetjet jo té rrezikshme apo mbetjet inerte, pérvec atyre té
pércaktuara né pikén 3 té nenit 48 té kétij ligji. 2. Importimi i mbetjeve, sipas pikés 1 té kétij ligji, &shté i
mundur vetém me autorizim té Késhillit té Ministrave. 3. Kérkesa pér autorizimin e importit paragitet né
ministri. 4. Autorizimi i importit t¢ mbetjeve jo té rrezikshme I&shohet vetém né pérputhje té ploté me kété
ligj dhe akte té tjera né fugi. 5. Késhilli i Ministrave, kur shqyrton kérkesén pér importin e mbetjeve jo té
rrezikshme, merr né konsideraté arsyet e importimit té kétyre mbetjeve. Kérkuesi i autorizimit té importit
té mbetjeve jo té rrezikshme duhet té provojé se jané shfrytézuar té gjitha mbetjet, sipas llojit dhe kodit, té
kérkuar né vend. 6. Autorizimi pér importin e mbetjeve jo té rrezikshme éshté i viefshém pér njé periudhé
kohe deri njé vit dhe i nénshtrohet kushteve té pérgjithshme, té pércaktuara né rregulloret e miratuara né
zbatim té kétij ligji, si dhe ¢do kushti specifik qé lidhet me rastin konkret. 7. Né autorizimin e importimit
té mbetjeve pércaktohen: a) lloji i mbetjeve pér importin e té cilave léshohet; b) standardet gé lidhen me
ambalazhimin dhe etiketimin e mbetjeve dhe dokumentet shogéruese gjaté transportit té tyre; c) kérkesat
pér monitorimin dhe raportimin e lévizjeve t€ mbetjeve. 8. Késhilli i Ministrave, me propozimin e
ministrit, miraton listén e mbetjeve gé lejohen té importohen dhe rregullat pér zbatimin e kétij neni”.

3. Brenda 90 dit€ve nga depozitimi i kérkes€s sé& grupit nismétar, Komisioni Qendror i Zgjedhjeve
ka verifikuar nénshkrimet ¢ mbi 50 000 zgjedhésve, sakt€sin€ e dokumenteve t€ identifikimit, si dhe
rregullsiné e dokumentacionit té paraqgitur. KQZ-ja, ndonése ka konstatuar parregullsi né nénshkrimet e
zgjedhésve, ka rritur n€ pérfundimin se numri i zgjedh€sve q€ kané nénshkruar pér zhvillimin e
referendumit mbetet pérsé€ri mbi 50 000 zgjedhés, n€ pérmbushje té kérkesés kushtetuese dhe ligjore. Me
vendimin nr. 10, dat€ 28.6.2012 “Pér shqyrtimin e kérkesés pér zhvillimin e referendumit t€ pérgjithshém
pér shfuqizimin e njé pjese t€ ligjit nr. 10 463, daté€ 22.9.2011 “Pér menaxhimin e integruar t€ mbetjeve”
ka vendosur, midis t€ tjerash, pranimin e kérkes€s sé paraqitur nga grupi nismétar, si né pérputhje me
nenet 129, pika 2 dhe 119, pika 6, t& ligjit nr. 9087, daté 19.6.2003 “Kodi Zgjedhor i Republikés s&
Shqipérisé”.

I
4. Komisioni Qendror i Zgjedhjeve, né datén 11.1.2013, i éshté drejtuar Gjykatés Kushtetuese pér
shqyrtimin, paraprakisht, t& kushtetutshmérisé s€ kérkesés s€ grupit nismétar pér shfuqizimin e nenit 22,
pika 3, dhe nenit 49 té ligjit “Pér menaxhimin e integruar t€ mbetjeve”, bazuar né nenin 152, pika 1 e
Kushtetut€s dhe n€ nenin 129, pika 1 té Kodit Zgjedhor, té ndryshuar.

5. Subjekti i interesuar, Grupi Nismétar, né kérkesén pér zhvillimin e referendumit té
pérgjithshém shfuqizues, drejtuar KQZ-sé, si dhe n€ parashtrimet e paraqitura né seancén plenare pérpara
Gjykat€s Kushtetuese, ka parashtruar se:

5.1 Ligji, nenet e té€ cilit kérkohen t€ shfugizohen me referendum, nuk pérfshihet né€ ¢éshtjet qé
ndalohen t’i nénshtrohen referendumit sipas pikave 2 dhe 3 t€ nenit 151 t€ Kushtetutés dhe, gjithashtu,
€shté n€ pérputhje me kérkesat ligjore té parashikuara né nenin 126, pika 3 dhe 5 dhe nenin 129, pika 2, té
Kodit Zgjedhor. Céshtja qé do t€ shtrohet pér referendum ésht€ formuluar qarté, n€ ményré t€ ploté dhe
pa ekuivoke dhe zgjedhésit mund t€ pérgjigjen me “Po” ose “Jo”.



5.2 Nenet objekt shfuqizimi parashikojné mund€siné e importit t&€ mbetjeve me géllim asgjésimi,
duke véné né rrezik qéllimin e ligjit q€ €shté kufizimi i importit t€ mbetjeve pér mbrojtjen e jetés dhe
shéndetit t€ individéve dhe cil€siné e mjedisit.

5.3 Ligji ésht€ i vetémjaftueshém, pasi né rast shfuqizimi t€ nenit 49, i cili parashikon llojet e
mbetjeve qé lejohen t€ importohen, autoritetin e dhénies sé autorizimit té importit dhe procedurat, nuk
shkaktohen probleme pér pjesén tjetér t€ tij, sepse ekzistojné nene té tjera me parashikime t& qarta ligjore
dhe detyrime negative t€ shtetit. Konkretisht, neni 48 rregullon ndalimin e importit dhe t€ kalimit transit
té& mbetjeve t€ rrezikshme dhe ndalimin e mbetjeve jo t€ rrezikshme, pér arsye ruajtjeje ose asgjésimi.

5.4 Nenet 48 dhe 49 t€ ligjit duhen paré né raport me parashikimet e Konventés sé¢ Bazelit, neni 4,
pika 1/c dhe pika 7, sipas t€ cilave importi nuk mund té kryhet nése shtetet e tjera nuk marrin pélqimin me
shkrim nga shteti shqiptar dhe nése operatorét ¢ importit nuk pajisen me autorizimin pérkatés nga Késhilli
i Ministrave. Kéto rregullime konventore parashikohen edhe né€ pikat 1 deri n€ 7 t€ nenit 49.

5.5 Po ashtu, pika 1 e nenit 49 parashikon, pérve¢ importit t€ mbetjeve jo t& rrezikshme, edhe
importin ¢ mbetjeve inerte. Mungesa ¢ lidhjes organike midis pikés 1 dhe neneve té tjera té ligjit, nuk
krijon probleme né rast shfuqizimi. Kurse, pikat 2-8 t& nenit, qé parashikojné modalitetet e administrimit
té importit, mbeten pa asnjé funksion dhe, natyrshém, duhet t€ higen nga ligji.

5.6 Edhe shfuqizimi i pikés 3 t€ nenit 22 nuk shkakton probleme pér pjesén tjetér t& ligjit, pasi, né
rast té ndalimit t€ importit t€ mbetjeve, pérmbajtja ¢ saj mbetet pa funksion dhe pa zbatim. Po ashtu,
pérmbajtja e pikés 3 qéndron jashté logjikés s€ problematikés s€ normés ku bén pjes€ dhe, pér mé tepér,
bie ndesh edhe me nenin 48, pika 3, pasi duke lejuar importin e mbetjeve jo t€ rrezikshme me géllim
asgjésimi, relativizon detyrimin negativ absolut té shtetit, duke i dhéné Késhillit t€ Ministrave diskrecion
té pamerituar.

5.7 Procesi i incinerimit, q€ parashikon pika 3 e nenit 22, éshté asgjésim, pér rrjedhojé, ky i fundit
nuk mund té konsiderohet rikuperim. Mbetjet q€ i nénshtrohen operacionit té incinerimit me géllim
rikuperimi jané vetém mbetjet bashkiake dhe jo ato t€ importuara, kurse impiantet e incinerimit duhet té
kené qéllim parésor prodhimin e energjisé dhe jo incinerimin e mbetjeve, pra asgjésimin e tyre. Edhe né
rast rikuperimi, mbetjet do t€ ruhen pérkohésisht né vende té caktuara, duke u shndérruar nga mbetje jo t&
rrezikshme né t€ rrezikshme, pér shkak té kombinimeve fiziko-kimiko-biologjike pér shkak té kushteve
atmosferike dhe ndérveprimit me faktor€ té tjeré.

6. Subjekti i interesuar, Kuvendi i Shqipérisé, prapésoi n€ ményré€ té pérmbledhur si vijon:

6.1 KQZ-ja nuk legjitimohet pér vénien né 1€vizje t€ gjykimit kushtetues, pasi vendimi nr. 10,
daté 28.6.2012, qé e konsideron t€ rregullt kérkesén pér referendum, &shté njé akt absolutisht i
pavlefshém, qé bie n€ kundérshtim me Kushtetutén dhe nenet 126-130 t&€ Kodit Zgjedhor. KQZ-ja, pas
konstatimit, me pérzgjedhje rastésore, t€ firmave té falsifikuara, kishte detyrimin ligjor t€ verifikonte t&
gjitha nénshkrimet e depozituara nga grupi nismétar pér zhvillimin e referendumit.

6.2 Kérkesa pér zhvillimin e referendumit shfuqizues bie ndesh me ndalimet e parashikuara né
nenin 151, pika 2 té Kushtetut€s, pasi nenet objekt referendumi kufizojné t&€ drejta dhe liri themelore dhe,
po ashtu, lidhen me buxhetin, taksat dhe detyrimet financiare t€ shtetit. Konkretisht, n€ rast t€ shfuqizimit
té neneve té kundérshtuara, cenohet, padrejt€sisht, dinjiteti njerézor, si njé prej vlerave themelore té
organizimit t€ shtetit, cenohet liria ekonomike dhe parimi i ligjshméris€ dhe, po ashtu, e drejta pér njé
mjedis t€ shéndetshém dhe ekologjikisht t& pérshtatshém pér brezat e sotém dhe té ardhshém, né referim
té nenit 59/d té Kushtetutés. Gjithashtu, shfuqizimi i normave ligjore t& kundérshtuara dhe, pér rrjedhojé,
ndalimi i importit t€ mbetjeve, pakéson té ardhurat q€ burojné nga taksat dhe tatimet.

6.3 Shfuqizimi i neneve me referendum cenon kérkesén pér vet€émjaftueshméri t€ ligjit. Nenet 22,
pika 3, dhe 49 té ligjit kané lidhje logjike dhe né pé€rmbajtje me njéra—tjetrén, pér rrjedhojé, nuk duhet t&
lexohen dhe t€ interpretohen té shképutura, pasi do t€ sillnin kuptim dhe zbatim té gabuar t& ligjit. Késhtu,
nése shfuqizohet neni 49, pérmbajtja e ligjit cenohet, pasi nuk do té ekzistojé asnjé dispozité ligjore pér
kufizimin e llojeve t€ mbetjeve gé lejohen t€ importohen, pér procedurat e importit dhe mbikéqyrjen e
importeve t€ mbetjeve jo t€ rrezikshme pér riciklim. Gjithashtu, pérmbajtja e kétij neni €shté né pérputhje
me kérkesat q€ burojné nga kuadri ligjor pér mjedisin n€ Republikén e Shqipérisé dhe me objektivat
specifiké pér zbatimin e nenit 108 t& Marréveshjes s€ Stabilizim-Asociimit (MSA), pasi ka transpozuar



plotésisht direktivén 2008/98/KE pér mbetjet dhe, pjes€risht, direktiva té tjera t&€ BE-sé.

6.4 Kérkesa nuk plotéson elementet e saktésis¢ dhe qartésis€, si detyrime qé burojné nga neni
126, pikat 4 dhe 6 i Kodit Zgjedhor. Formulimi i kérkes€s pasqyron njé raport shpérpjesétimor midis
mjetit t&€ pérdorur dhe géllimit qé synohet t€ arrihet dhe, po ashtu, njé kontradikté t€ plot€ midis arsyeve té
kérkesés, “ndalimi i importit pa kriter t€ mbetjeve”, dhe rezultatit ligjor, “lejimi 1 importit pa asnjé kusht
dhe pengesé”.

6.5 Kérkesa pér referendum shfuqizues cenon parimin e sigurisé juridike, pasi, duke shfuqizuar
nenet e kundérshtuara, cenohet liria ekonomike. Nj€ kufizim i tillé mund t€ vendoset vetém me ligj, duke
miratuar njé€ tekst pozitiv dhe jo pérmes teknikés sé shfuqizimit té ligjit.

7. Subjekti i interesuar, Késhilli i Ministrave prapésoi né ményré t€ pérmbledhur si vijon:

7.1 Ligji pérqas plotésisht direktivén 2008/98/KE t€ Bashkimit Europian dhe pjesérisht
rregulloren 1013/2006 pér transferimin e mbetjeve dhe, po ashtu, €shté hartuar né€ zbatim t€ nenit 108 té
Marréveshjes sé Stabilizim-Asociimit.

7.2 Ligji nuk e pérmbush kriterin g€ pjesa e mbetur e tij t€ jet€ e vetémjaftueshme, né rast se
nenet 22, pika 3, dhe 49 shfuqgizohen me referendum. Kuadri ligjor, i cili do té mbetej i cunguar, do té
lejonte importin e mbetjeve, por pa ofruar garancité administrative dhe procedurale t&€ domosdoshme pér
mbrojtjen e shéndetit t€ njerézve, mjedisit dhe zhvillimin e géndrueshém, qé pérbén edhe g€llimin e ligjit.

7.3 Po ashtu, kérkesa nuk plotéson kriterin e qartésis€, mungesés sé eckuivokut dhe
homogjenitetit, n€¢ kundérshtim me nenin 126, pika 5 t€ Kodit Zgjedhor. Nése zgjedhésit do té
shpreheshin pro shfuqizimit t€ neneve té propozuara, rezultati, pas referendumit, do t€ ishte i kundért me
synimin e grupit nismétar pér ndalimin térésisht té importit, pasi importi jo vetém do té liberalizohej, por
mbetjet do t€ importoheshin né mungesé t€ garancive rregullatore.

7.4 Shfuqizimi i neneve objekt referendumi do té cenonte né ményré té térthort€ Kushtetutén,
konkretisht nenin 59, pikat “d” dhe “dh”, si dhe detyrimet ndérkombétare qé burojné nga neni 6 i MSA-s€
pér pérafrimin e legjislacionit kombétar me até t€ BE-sé.

I
Vlerésimi i Gjykatés Kushtetuese

A. Mbi legjitimimin e kérkuesit'

8. Gjykata Kushtetuese (Gjykata) vleréson, paraprakisht, t€ marré né shqyrtim pretendimin e
pérfagésuesit t€ subjektit t€ interesuar, Kuvendit té Shqipéris€, mbi moslegjitimimin ¢ Komisionit
Qendror t€ Zgjedhjeve pér vénien né 1€vizje t€ gjykimit kushtetues. Sipas pérfagésuesit t€ Kuvendit té
Shqipérisé, KQZ-ja, pas konstatimit nga Instituti i Policisé Shkencore se rreth 70% e firmave t&
pérzgjedhura rastésisht ishin té falsifikuara, kishte detyrimin ligjor t& verifikonte té gjitha nénshkrimet e
depozituara nga grupi nismétar pér zhvillimin e referendumit. Pér rrjedhojé, pér shkak t€ mospérmbushjes
s€ kétij detyrimi, vendimi nr. 10, daté 28.6.2012 i KQZ-s&, qé e konsideron té rregullt kérkesén pér
referendum, €sht€ nj€ akt absolutisht i pavlefshém, g€ bie né kundérshtim me Kushtetutén dhe nenet 126-
130 té Kodit Zgjedhor.

9. Kushtetuta e Republikés s€ Shqipérisé (Kushtetuta), né€ pjesén e XI dhe XVII (nenet 150-152,
177) parashikon llojet e referendumeve, subjektet qé legjitimohen t€ kérkojné zhvillimin e tyre dhe
ndalimet kushtetuese n€ lidhje me to. Pér sa u pérket parimeve dhe procedurave pér zhvillimin e
referendumit, si dhe vlefshmérisé sé€ tij, Kushtetuta parashikon shprehimisht se ato parashikohen me ligj
(neni 150, pika 3).

10. N& pérmbushje t€ kétij parashikimi kushtetues, parimet dhe procedurat mbi referendumet,
jané parashikuar, fillimisht, nga ligji nr. 9087, daté¢ 19.6.2003 “Kodi Zgjedhor i Republikés sé&
Shqipérisé”, i ndryshuar, midis té tjerash, edhe me ligjin nr. 10 019, daté 29.12.2008. Ky i fundit, n€
nenin 185 pércakton se “dispozitat pér referendumet (pjesa e 1X e ligjit nr. 9087/2003), si dhe ¢do pjesé e
dispozitave té tij gé ka lidhje me t& mbetet né fuqi deri né miratimin e ligjit t& ri pér referendumet e
pérgjithshme dhe vendore. Administrimi i procesit té referendumeve dhe nxjerrja e rezultatit té tyre béhen

! Gjyqtari V Kristo votoi kundér legjitimimit ratione materiae té kérkuesit, Komisionit Qendror t& Zgjedhjeve.



né pérputhje me kété Kod”.

11. N& rastin konkret, Gjykata konstaton se né pérputhje me kérkesat e nenit 126, pika 2 t& Kodit
Zgjedhor, kérkesa pér fillimin e procedurave t€ referendumit pér shfuqizimin e neneve 22, pika 3, dhe 49
té ligjit Eshté paraqitur né KQZ nga njé grup prej jo mé pak se 12 nismétarésh, t€ cilét jané zgjedhés té
regjistruar ne Regjistrin Kombétar t€ Zgjedhésve. KQZ-ja, bazuar n€ detyrimet q€ parashikon neni 128 i
Kodit Zgjedhor, ka verifikuar né€nshkrimet né fletét-tip dhe saktésin€ e dokumenteve identifikuese té
zgjedhésve dhe, me vendim té arsyetuar nr. 10, daté 28.6.2012, ka vendosur pranimin ¢ kérkesés pér
zhvillimin e referendumit.

12. Gjykata, nisur nga prapésimet e subjektit t€ interesuar, Kuvendit t&€ Shqipérisé, mbi
moslegjitimimin e kérkuesit, ¢gmon se vendimi i KQZ-sé, pér pranimin e kérkesés pér zhvillimin e
referendumit t€ pérgjithshém shfuqizues, nuk i nénshtrohet vlerésimit nga Gjykata, por pérbén mjetin pér
vénien né€ lévizje t& juridiksionit kushtetues pér t€ shqyrtuar, paraprakisht, kushtetutshméring e kérkesés
pér referendum té pérgjithshém shfuqizues, t€ paraqitur nga grupi nismétar n€ emér t€ mbi 50 mijé
zgjedhésve.

13. Né véshtrim té sa mé sipér, Gjykata arrin né pérfundimin se plot€sohen kérkesat pér
legjitimimin ratione personae t&€ KQZ-sé, pasi éshté subjekti t& cilit Kodi Zgjedhor i njeh kompetencén
pér vénien né lévizje té juridiksionit kushtetues pér shqyrtimin, paraprakisht, t€ kushtetutshmérisé sé
kérkesés pér referendum té pérgjithshém shfuqizues. Né lidhje me legjitimimin ratione materiae,
pretendimet e kérkuesit jané prima facie né kompetencé t€ Gjykatés Kushtetuese, pasi ato pérfshihen né
rregullimin kushtetues t€ neneve 131/¢ dhe 152/1, qé parashikojné se Gjykata Kushtetuese vendos pér
“kushtetutshmériné e referendumeve” dhe “shqyrton paraprakisht kushtetutshmériné e céshtjeve té
shtruara pér referendum”. Pér sa i pérket legjitimimit ratione temporis, kérkesa &shté paraqitur brenda
afateve t€ parashikuara nga Kodi Zgjedhor, i ndryshuar.

B. Lidhur me kushtetutshmériné e kérkesés pér zhvillimin e referendumit té pérgjithshém
shfuqizues té neneve 22, pika 3, dhe 49 té ligjit

14. Kushtetuta, n€ nenin 150 parashikon té drejté€n e popullit, népérmjet 50 mijé shtetasve me té
drejt€ vote, pér t€ kérkuar referendumin pér shfuqizimin e njé€ ligji. Né referim t€ nenit 152, pika 1,
kushtetutshméria e c¢éshtjeve t€ shtruara pér referendum shqyrtohet, paraprakisht, nga Gjykata
Kushtetuese, né njé proces gjykimi kushtetues t€ posag€m, i cili duhet t€ pérfundojé brenda 60 dité€ve nga
paraqitja e kérkes€s nga KQZ-ja.

15. Gjykata ka theksuar se referendumi €shté mjeti kushtetues g€ lidhet me nocionin e sovranitetit
té popullit (neni 2/1 i Kushtetutés), qé€ ushtrohet né€pérmjet pérfaqésuesve té zgjedhur prej tij ose né
ményré té€ drejtpérdrejté (neni 2/2). CEshtja e pércaktimit t€ kushteve dhe rasteve né té cilat populli mund
ta ushtrojé sovranitetin né ményré té drejtpérdrejt€, merr réndési themelore. Parimi i ushtrimit té
sovranitetit nga populli nénkupton njé koncept demokratik sipas kritereve té njé demokracie pérfagésuese,
gé pérmban edhe elemente g€ mundésojné ushtrimin direkt t&¢ demokracisé€ kushtetuese. Me két€ kuptohet
q¢ populli, té€ drejtén pér t€ ushtruar funksion ligjvénés, normalisht, nuk e ushtron veté né¢ ményré té
drejtpérdrejté, por népérmjet pérfagésuesve t€ zgjedhur prej tij (shih vendimin nr. 31, daté 19.11.2003 té
Gjykatés Kushtetuese).

16. Sovraniteti i popullit, i vendosur né kuadrin e njé sistemi kushtetues e ligjor, nuk mund té
ngatérrohet me pushtetin themelor dhe kérkesa pér t€ ndjekur disa procedura t€ veganta, gjat€ ushtrimit té
tij, éshté térésisht né pérputhje me sovranitetin popullor. Kushtetuta, né ményré t€ qarté, e ka lidhur
ushtrimin e sovranitetit popullor me rregulla té vecanta. Eshté e vérteté se né pérputhje me nenin 2, pika
1, t&¢ Kushtetut€s “sovraniteti né Republikén e Shqipérisé i takon popullit”. Por, ky deklarim nuk
nénkupton ushtrimin e sovranitetit nga populli n€ ményré té pakushtézuar. Cdo nen i Kushtetut€s duhet té
interpretohet né kontekstin ¢ Kushtetutés si njé e téré dhe jo i izoluar (shih vendimin nr. 25, daté
24.7.2009 té Gjykatés Kushtetuese).

17. Instrumentet e demokracisé direkte konsiderohen jo si pushtet konkurrues i organeve
pérfagésuese, por si instrumente g€ mundésojné ménjanimin e munges€s s€ veprimit nga ana e



pérfagésuesve ose balancimin e késaj mungese. Ato nuk mundésojné bérjen e ligjeve, funksion i cili i
&shté ngarkuar ekskluzivisht ligjvénésit. Né két€ ményré, referendumi paraqitet si mjet pér integrimin dhe
stimulimin e procesit ligjvénés né parlament, né rastet kur nuk gjen zbatim parimi i pérputhjes sé vullnetit
té shumicés parlamentare me shumicén e popullit né njé ¢éshtje konkrete. Pra, béhet fjalé pér njé
instrument g€ mundéson transmetimin ¢ mendimit t& zgjedhésve né drejtim t& instancave politike (shih
vendimin nr. 31, daté 19.11.2003 té Gjykatés Kushtetuese).

18. Kushtetuta, si ligji themelor i shtetit, i detyron t&€ gjitha organet e pushtetit publik g€ t’i
ushtrojné kompetencat e tyre vetém né kuadér dhe né baz€ t€ normave kushtetuese, duke i dhéné, né kété
ményré, jet€ parimit té réndésishém té kushtetutshmérisé funksionale. Normat e Kushtetutés zbatohen
drejtpérsédrejti, pérveg rasteve kur veté Kushtetuta parashikon ndryshe. Ky parim themelor sanksionohet
né nenin 4, pika 3 t& Kushtetutés, dhe nénkupton se kur rregulli kushtetues parashikohet shprehimisht, ai
nuk mund t€ ménjanohet dhe as t€ tejkalohet, por duhet t€ zbatohet drejtpérsédrejti (shih vendimin nr. 29,
daté 9.11.2005 té Gjykatés Kushtetuese).

19. Kushtetuta, n€ nenin 152, pika 1, evidenton elementet pércaktues e té kufijve t€ shqyrtimit té
kushtetutshméris€ s€ kontrollit t€ ¢éshtjes sé shtruar pér referendum. Shqyrtimi i kushtetutshmérisé
kérkon domosdoshmeérish vleré€simin nése, né rastin né€ shqyrtim, jan€ t€ pranishme ndalime té€ atij lloji qé
parashikon neni 151, paragrafi 2 i Kushtetutés, konkretisht, nése ligji (ose nene t€ tij) i kérkuar pér t’u
hedhur né referendum me gé€llim shfuqizimi, éshté nga ajo kategori ligjesh, pér té cilat Kushtetuta nuk
lejon, shprehimisht ose né ményré t€ nénkuptuar, ndérmarrjen e njé procedure té till¢ referendare.
Gjykata, né referim t€ pérmbajtjes s€ nenit 151, pika 2, konstaton se lista e ¢€shtjeve, t€ cilat nuk mund té
shtrohen pér referendum t€ pérgjithshém shfuqizues, kufizohet né€ ato qé lidhen me tér€siné territoriale t&
RSH-sé, me kufizimin e t€ drejtave dhe lirive themelore, me buxhetin, taksat e detyrimet financiare té
shtetit, me vendosjen dhe heqjen e gjendjes sé jashtézakonshme, me deklarimin e luftés dhe t€ pages dhe
me amnisting.

20. Gjykata rithekson se ¢do dispozité e Kushtetutés duhet t€ interpretohet né ményré qé té jeté e
pajtueshme me parimet themelore kushtetuese. Kjo, pér arsye se t€ gjitha normat dhe parimet kushtetuese
formojn€ njé sistem harmonik. Natyra e Kushtetutés, koncepti i kushtetutshméris€é, nénkupton qé
Kushtetuta nuk mund t€ keté kontradikta té brendshme. Pér pasojé, asnjé dispozité e Kushtetutés nuk
mund t€ nxirret jasht€ kontekstit t& saj dhe t€ interpretohet mé vete (shih vendimin nr. 25, daté 24.7.2009
té Gjykatés Kushtetuese). N& kété kuptim, né referim té jurisprudencés kushtetuese, mund t€ identifikohen
edhe ndalime té nénkuptuara ose, e thén€ ndryshe, ekzistenca e kérkesave t€ tjera kushtetuese té lidhura
me ato t€ nenit 151 té Kushtetutgs, té cilat preken nga ligji (nenet) objekt referendumi.

21. N& rastin konkret, Gjykata konstaton se nga analiza e pérmbajtjes s€ ligjit nenet e t€ cilit
kérkohen t€ shfugizohen me referendum, rezulton se nene t€ vecanta té tij béjné referencé té drejtpérdrejté
né norma me hierarki t€ ndryshme normative, si né ligjin “Pér mbrojtjen e mjedisit”, “Pér lejet e
mjedisit”, “Pér licencat, autorizimet dhe lejet né RSH”, “Pér koncesionet”, "Pér kundérvajtjet
administrative”; né vendimet e K&shillit t&€ Ministrave: nr. 538, daté 26.5.2009 “Pér licencat dhe lejet qé
trajtohen nga/apo népérmjet Qendrés Kombétare té Licencimit dhe disa rregullime té tjera nénligjore té
pérbashkéta”; nr. 99, daté 18.2.2005 “Pér miratimin e katalogut shqiptar t€ klasifikimit t€ mbetjeve”; nr.
798, dat€ 29.9.2010 “Pér miratimin e rregullores ‘Pér administrimin e mbetjeve spitalore’”’; nr. 806, daté
4.12.2003 “Pér miratimin e rregullave e procedurave pér importimin ¢ mbetjeve me qéllim pérdorimi,
pérpunimi e riciklimi”; né rregulloren nr. 1, dat€ 30.3.2007, t€¢ Ministrit t&€ Mjedisit, Pyjeve dhe
Administrimit t&€ Ujérave dhe Ministrit t€ Punéve Publike, Transportit dhe Telekomunikacionit “Pér
trajtimin e mbetjeve nga ndértimi dhe shkatérrimet, q€ nga krijimi dhe transporti i tyre pér asgjésim’; né
udhézimin nr. 6, daté 27.11.2007 t€ Ministrit t€ Mjedisit, Pyjeve dhe Administrimit t&€ Ujérave “Pér
miratimin e rregullave, pérmbajtjes dhe afateve pér pérgatitjen e planeve t€ administrimit t€ mbetjeve té
ngurta”; n€ rregulloren nr. 4, dat€ 15.10.2003 t€ Ministrit t€ Mjedisit “Pér kérkimin, shqyrtimin dhe
miratimin ¢ lejeve té eksportimit dhe té transitimit t€ mbetjeve”, apo n€ “Marréveshjen Europiane pér
transportimin ndérkombétar t€ mallrave t€ rrezikshme”.

22. Né véshtrim t€ sa mé sipér, Gjykata vleré€son se ligji “Pér menaxhimin e integruar té
mbetjeve” dhe nenet 22, pika 3, dhe 49 objekt referendumi, nuk i pérkasin ndonjérés prej kategorive té



ligieve pér t€ cilat ndalimi pér t’iu nénshtruar referendumit &shté absolut dhe as ndalimeve t&
né€nkuptuara, té cilat mund té shérbenin si arsye bind€se pér t€ vlerésuar se ekziston lidhje e drejtpérdrejté
me to.

23. Né kété kuptim, Gjykata 1 vleréson si té pabazuara prapésimet e subjektit t€ interesuar,
Kuvendit t& Shqipéris€, se nenet objekt referendumi kufizojné t€ drejta dhe liri themelore (dinjitetin
njerézor, lirin€ ekonomike), lidhen me buxhetin, taksat e detyrimet financiare t€ shtetit dhe cenojné
parimin e i ligjshméris€.

24. Subjektet e interesuara, Kuvendi i Shqipérisé dhe Késhilli i Ministrave, kan€ prapésuar se, né
rast shfuqizimi me referendum t€ neneve 22, pika 3, dhe 49, ligji nuk ploté€son kriterin e
vetémjaftueshmérisé, né referim t€ nenit 126, pika 3 t€ Kodit Zgjedhor. Sipas tyre, kuadri ligjor, i cili do
té mbetej 1 cunguar, do t€ lejonte importin e mbetjeve, por pa ofruar garancité administrative dhe
procedurale t&€ domosdoshme pér mbrojtjen e shéndetit t€ njerézve, mjedisit dhe zhvillimin e
géndrueshém, q€ pé€rbén edhe géllimin e ligjit.

25. Gjykata, duke i vlerésuar edhe kéto pretendime nén dritén e parashikimeve kushtetuese qé
pércaktojné kufijté e shqyrtimit t€ kushtetutshmérisé sé ¢€shtjes s€ shtruar pér referendum té pérgjithshém
shfuqizues, parashikuar nga neni 151, pika 2 e Kushtetut€s, arrin né pérfundimin se argumentet e
parashtruara nga pérfaqésuesit ¢ subjekteve t&€ interesuara, né mbéshtetje t€ prapésimeve lidhur me
mungesén ¢ vetémjaftueshmérisé sé ligjit pas shfuqizimit té neneve 22, pika 3, dhe 49, nuk jané bindése
pér té provuar cenimin e ndalimeve kushtetuese.

26. Po ashtu, pérfaqésuesi i subjektit t€ interesuar, Késhillit t¢ Ministrave, ka pretenduar se
shfuqizimi i neneve 22, pika 3, dhe 49 té ligjit “Pér menaxhimin e integruar t€ mbetjeve”, bie ndesh me
detyrimet ndérkombétare q€ burojné nga neni 6 i MSA-s€ pér pérafrimin e legjislacionit kombétar me até
t¢é BE-s€, konkretisht me direktivén 2008/98/KE t€ Bashkimit Europian, rregulloren 1013/2006 “Pér
transferimin e mbetjeve” dhe me kérkesat e nenit 108 t& Marréveshjes s€ Stabilizim-Asociimit.

27. Nisur nga natyra dhe karakteristikat e gjykimit kushtetues konkret, Gjykata vleréson se objekt
i tij €ésht€ shqyrtimi, paraprakisht, i kushtetutshmérisé s€ kérkesés pér referendum t€ pérgjithshém
shfuqizues dhe jo pajtueshméria e neneve, objekt i referendumit, me Kushtetutén dhe marréveshjet
ndérkombétare té ratifikuara.

28. Pér sa i pérket kérkesés sé parashikuar nga neni 151, pika 3 e Kushtetutés, Gjykata konstaton
se kérkesa pér shqyrtimin e kushtetutshmérisé sé ¢éshtjes sé shtruar pér referendum nuk &shté paraqitur
mé paré n€ harkun kohor té tri viteve, pér rrjedhojé€, nuk ekziston ndonjé pengesé e karakterit kohor né
két€ drejtim.

29. Né pérfundim t€ analizés s€ mésipérme, Gjykata vleréson se n€ pérmbajtjen e kérkesés nuk
konstatohen pengesa kushtetuese.

PER KETO ARSYE,

Gjykata Kushtetuese ¢ Republikés s€¢ Shqipéris€, né mbéshtetje té neneve 150, paragrafi 1, 151,
paragrafét 2 dhe 3 dhe 152, paragrafi 1 i Kushtetutés, me shumicé votash,

VENDOSI:

- Pranimin e kérkesés.

- Deklarimin si t€ pajtueshme me Kushtetutén t€ kérkesés pér zhvillimin e referendumit t&
pérgjithshém pér shfuqizimin e nenit 22, pika 3 dhe nenit 49 t€ ligjit nr. 10 463, daté€ 22.9.2011 “Pér
menaxhimin e integruar t&€ mbetjeve”.

- Ky vendim é&shté pérfundimtar, i formés s€ preré dhe hyn né€ fuqi ditén e botimit né Fletoren
Zyrtare.

Anétaré pro: Bashkim Dedja (kryetar), Xhezair Zaganjori, Vladimir Kristo, Altina Xhoxhaj,



Admir Thanza, Sokol Berberi, Fatmir Hoxha
Anétare kundér: Vitore Tusha

MENDIM PAKICE

1. Jam dakord me arsyetimin e shumicés, lidhur me mungesén e ndalimeve kushtetuese té
parashikuara nga neni 151, pika 2 t€ Kushtetutés, por ndaj mendim té ndryshém né lidhje me elementet
pércaktuese t€ kufijve t€ shqyrtimit, paraprakisht, t& kushtetutshmérisé s€ kérkes€s pér zhvillimin e
referendumit té pérgjithshém, pér shfuqizimin e neneve 22, pika 3, dhe 49 té ligjit “Mbi menaxhimin e
integruar té mbetjeve”.

2. Llojet e referendumeve, subjektet qé legjitimohen t& kérkojné zhvillimin e tyre, ndalimet
kushtetuese né lidhje me to, parashikohen shprehimisht né€ pjesén e XI dhe XVII t& Kushtetutés (nenet
150-152, 177). Parimet dhe procedurat pé€r zhvillimin e referendumit, si dhe vlefshméria e tij
parashikohen me ligj (neni 150, pika 3), konkretisht ligji nr. 10019, daté 29.12.2008 “Kodi Zgjedhor”, i
cili né€ nenin 185, pércakton se “dispozitat pér referendumet (pjesa e IX e ligjit nr. 9087/2003, si dhe ¢do
pjesé e dispozitave té tij qé ka lidhje me té, mbetet né fugi deri né miratimin e ligjit té ri pér referendumet
e pérgjithshme dhe vendore. Administrimi i procesit té referendumeve dhe nxjerrja e rezultatit té tyre
béhen né pérputhje me kété Kod”.

3. Né jurisprudencén kushtetuese referendumi éshté pérkufizuar si njé mjet kushtetues qé lidhet
me nocionin e sovranitetit t&€ popullit (neni 2/1 i Kushtetutés), qé ushtrohet népérmjet pérfag€suesve té
zgjedhur prej tij ose né ményré t€ drejtpérdrejté (neni 2/2). Thelbi i kétij instituti t€ demokracisé konsiston
né€ dy kritere kryesore: s€ pari n€ pérkufizimin e pushtetit sovran t& popullit, suprema potestas, dhe
réndésiné ligjore té akteve t€ miratuara n€ procesin e zbatimit t& demokracisé sé€ drejtpérdrejt€. Po ashtu,
referendumi paragqitet si mjet pér integrimin dhe stimulimin e procesit ligjvénés n€ parlament, né rastet kur
nuk gjen zbatim parimi i p€rputhjes s€ vullnetit t&€ shumicés parlamentare me shumicén e popullit né€ njé
¢€shtje konkrete. Pra, béhet fjal€ pér njé instrument qé mund€son transmetimin e mendimit té zgjedhésve
né drejtim t€ instancave politike (shih vendimin nr. 31, daté 19.11.2003 té Gjykatés Kushtetuese).

4. Liria e nxit€sve t€ kérkesave pér zhvillimin e referendumit dhe liria e votuesve pér vlerésimin e
njé kérkese té tillé jané dy ¢€shtje t€ ndryshme dhe, pér rrjedhoj€, ato nuk duhet t& ngatérrohen, pasi €shté
e vértet€ se dorézimi i kérkesave pérbén burimin e nevojshém pér té filluar procesin referendar, por éshté
po kaq i vérteté edhe fakti se sovraniteti i popullit nuk ka t&€ béjé me sovranitetin e nxitésit dhe se populli
duhet t€ jet€ i garantuar né ushtrimin e pushtetit t€ tij sovran. Referendumi shfuqizues, si njé mjet
thelbésor i demokracis€ s€ drejtpérdrejté, nuk mund t€ shndérrohet n€ njé instrument t€ shtrembéruar t&
demokracisé pérfagé€suese (shih vendimin nr. 16/1978 té Gjykatés Kushtetuese Italiane).

5. N& két€ kuptim, ¢é€shtja e pércaktimit t€ kushteve dhe kritereve, t€ cilat duhet té respektohen
nga populli pér ta ushtruar sovranitetin né ményré té€ drejtpérdrejté, merr rénd€si themelore kushtetuese.
Kontrolli gjyqésor i objektit/kérkesés sé referendumit, i cili i &shté ngarkuar, kryesisht, organeve
kushtetuese t€ pavarura, si Gjykata Kushtetuese, tradicionalisht, &shté pérqendruar né vlerésimin e dy
elementeve: s pari, vlefshméria formale e ¢€shtjes sé shtruar pér referendum, e cila vlerésohet nén dritén
e qartésis€ dhe njétrajtshméris€ s€ pyetjes/objektit (p.sh. n€ SHBA, Zvicér ose Itali), qé pérbén edhe
kérkesén minimale té referendumeve dhe, s€ dyti, vlefshméria materiale e ¢éshtjes, e cila lidhet, para sé
gjithash, me vlerésimin e fushave té cilat jan€ objekt referendumi, por nuk pérjashtohet edhe mundésia qé
té keté lidhje edhe me pajtueshmérin€ e propozimit pér referendum me status quo-né, né€ disa fusha t&
caktuara, t€ legjislacionit mé t€ larté né hierarki si Kushtetuta ose katalogu i té€ drejtave etj. (shih “The
Oxford Book of Comparative Constitutional Law™, 2012, fq. 522-523).

6. Edhe Kodi i Praktikave t€ Mira pér Referendumet i Komisionit t€ Venecias, t€ Késhillit té
Europés, (shih CDL-AD(2007)008rev, daté 21.1.2009), pér garantimin e té drejtave dhe lirive themelore,
veganérisht t€ sé€ drejtés pér té votuar, pércakton té€résin€ e rregullave dhe parimeve qé duhen respektuar
gjaté proceseve referendare nga té gjitha subjektet e interesuara dhe pjes€marrése né két€ proces. Nén
dritén e kétyre standardeve theksohet se, pavarésisht nga forma né t€ cilén paraqitet kérkesa pér



referendum, nga piképamja e vlefshmérisé formale ajo duhet té plotésojé parime qé lidhen me: Unitetin e
formés: kérkesa nuk mund té jeté kombinim i formave t€ ndryshme (p.sh.: formulim me terma konkreté,
formulim me terma t€ pérgjithshém ose propozim né parim); Unitetin e pérmbajtjes: me pérjashtim t&
rasteve kur kérkesa ka t€ béjé me rishikimin e t€ gjithé€ ligjit, né rastet e tjera duhet té ekzistojé njé lidhje e
natyrshme midis pjeséve t&€ ndryshme t€ kérkesés/pyetjes t€ shtruar pér votim, me qéllim garantimin e sé
drejtés sé votes (nuk duhet t& ekzistojé pritshméria q€ votuesi té pranojé€ ose rré€zojé, né térési, dispozita
pa lidhje midis tyre). Ky parim éshté shprehje e lirisé sé votés; Unitetin e nivelit hierarkik: e njéjta pyetje
nuk mund t€ shtrohet, njékohé&sisht, pér ligje té niveleve té ndryshme hierarkike (p.sh. pér Kushtetutén
dhe legjislacionin qé del né bazé dhe zbatim t&é saj); Pyetje té garta dhe joorientuese: liria e votés
nénkupton qé€ “pyetja q€ i paraqitet elektoratit duhet t€ jeté e qarté (jo e panjohur dhe as me disa kuptime);
ajo nuk duhet t€ ¢ojé né kegkuptime; nuk duhet t€ sugjerojé njé pérgjigje tjetér; zgjedhésit duhet té jené té
informuar pér pasojat e referendumit; duhet t€ pérgjigjen me “po” ose “jo”, ose me voté boshe. Kéto
parime, té cilat sanksionohen shprehimisht nga disa legjislacione kombétare, duhet t€ konsiderohen
universale. Pér sa i pérket vlefshmérisé materiale té tekstit qé shtrohet pér referendum, ai duhet té jeté né
pérputhje me té gjitha ligjet superiore (parimi i hierarkisé s€ normave) dhe jo né€ kundérshtim me té
drejtén ndé€rkombétare ose parimet statutore t€ Késhillit t& Europés si demokracia, t€ drejtat e njeriut dhe
shteti i s€ drejtés.

7. Nisur nga sa mé sipér, mendoj se shumica n€ vendim ka vlerésuar vetém ndalimet kushtetuese
té parashikuara né€ nenin 151, pika 2, t€ cilat pérkojné me vlerésimin e elementeve t& vlefshmérisé
materiale t€ kérkesés pér referendum. Kriteret ndaluese, si térésia territoriale, té drejtat e njeriut, ¢céshtjet e
buxhetit etj., n€ pérmbajtjen e tyre shprehin fusha pér té cilat Kushtetuta ka pércaktuar shprehimisht
ndalimin absolut pér zhvillimin e referendumit shfuqizues. Jan€ pikérisht kéto fusha g€ pércaktojné
kufijté e kontrollit kushtetues, n€ kuptim té vlefshmérisé materiale t€ kérkesés.

8. Arsyetimi i shumicés bie ndesh me vendimmarrjen e méparshme té késaj Gjykate, né t€ cilén
ajo éshté shprehur se shqyrtimi i kushtetutshmérisé sé kérkesés pér referendum kérkon verifikimin dhe
vlerésimin, paraprakisht, nga Gjykata t€ dy c¢&shtjeve: S pari, nése, né rastin né shqyrtim, jané té
pranishme ndalime t€ atij lloji q€ parashikon neni 152, paragrafi 2 i Kushtetutés. Konkretisht, Gjykata
vler€son nése ligji i kérkuar pér t’u hedhur né referendum me géllim shfuqizimi, éshté nga ajo kategori
ligjesh, pér t€ cilat Kushtetuta nuk lejon, shprehimisht ose né ményré t€ nénkuptuar, ndérmarrjen e njé
procedure t€ tillé referendare. S€ dyti, nése pjesa tjetér e ligjit Eshté e vetémjaftueshme né rast se
shfugizohen normat ligjore objekt i kérkesés pér referendum shfuqizues, né véshtrim té kufizimit qé
imponon neni 126, pika 3 e Kodit Zgjedhor. Madje, Gjykata ka vlerésuar se ky ndalim i parashikuar né
Kodin Zgjedhor €shté né harmoni me parimin kushtetues té demokracis€ pérfagésuese. N& kété aspekt, né
gofté se pas shfuqizimit me referendum, pjesa e mbetur e ligjit nuk do t€ ishte e vet€mjaftueshme, at€heré
do t€ krijohej vakuum ligjor, situaté kjo q€ e detyron ligjvénésin qé edhe kundér déshirés sé tij, té
plotésojé kété vakuum. Kjo situaté, né qofté se do t& pérséritej shpesh, do t€ cenonte parimin themelor té
demokracis€ parlamentare. N& qofté se ligjvénési nuk reagon né pérgjigje t& vakuumit legjislativ, at€éheré
sistemi kushtetues nuk ofron ndonjé mjet efektiv, dhe kjo situaté mund té ¢onte n€ njé krizé né sistemin e
demokracis€ pérfagésuese. Gjykata ka vlerésuar, gjithashtu, se me ndalimin e mésipérm, ligjvénési ka
pasur pér géllim shmangien e vakuumeve legjislative, qé €sht€ né mbrojtje t€ njé parimi t€ réndésishém té
shtetit t€ s€ drejtés, dhe pikérisht t€ parimit té sigurisé€ juridike. Kushti qé pjesa e mbetur e ligjit, né rast té
njé referendumi shfuqizues, té jeté e vetémjaftueshme, i shérben géndrueshmérisé s€ sistemit juridik (shih
vendimin nr. 31, daté 19.11.2003 té Gjykatés Kushtetuese).

9. Né vlerésimin tim, shumica duhet té kishte vler€suar, paraprakisht, edhe elementet e
vlefshmérisé formale qé imponon ky lloj gjykimi, konkretisht, kérkesat pér vetémjaftueshmériné e ligjit,
pas shfuqizimit t€ normave objekt referendumi, dhe qartésiné e kérkes€s. Kufijté e kontrollit t€ kérkesés
imponohen jo vet€m nga kuadri kushtetues-ligjor, por dhe nga praktikat mé té€ mira mbi ¢éshtjet
referendare.

10. Né lidhje me vetémjaftueshmériné e pjesés sé mbetur té ligjit, pas shfuqizimit t€ neneve 22,
pika 3, dhe 49 t€ tij, shumica arsyeton se “Gjykata, duke i vlerésuar edhe kéto pretendime nén dritén e
parashikimeve kushtetuese qé pércaktojné kufijté e shqyrtimit té& kushtetutshmérisé sé céshtjes sé shtruar




pér referendum té pérgjithshém shfugizues, parashikuar nga neni 151, pika 2 e Kushtetutés, arrin né
pérfundimin se argumentet e parashtruara nga pérfagésuesit e subjekteve té interesuara, né mbéshtetje té
prapésimeve lidhur me mungesén e vetémjaftueshmérisé sé ligjit pas shfugizimit té& neneve 22, pika 3, dhe
49, nuk jané bindése pér té provuar cenimin e ndalimeve kushtetuese.” (shih prg. 25).

11. Mendoj se vlerésimi i kérkes€s pér vetémjaftueshméri t&€ ligjit (element i vlefshmérisé
formale) nén dritén e ndalimeve kushtetuese (kérkesat e nenit 151, pika 2 t€ Kushtetutés - element i
vlefshmérisé materiale) éshté sa i pamundur, aq dhe i gabuar. Elementet e vlefshmérisé formale nuk mund
té kontrollohen pérmes referimit né elemente té vliefshmérisé materiale, pasi té parat duhet té ploté€sojné
kérkesa g€ kané té b&jné me unitetin e formés, t€ pé€rmbajtjes, qartésisé sé kérkes€s etj., kurse té dytat
kané t&€ béjn€ me fusha t€ caktuara, pér t€ cilat ndalohet (shprehimisht ose n€ ményré t€ nénkuptuar)
zhvillimi i referendumit.

12. Kérkesa pér referendum éshté njé akt i privuar nga motivet, pasi objektivi i nénshkruesve nuk
buron nga deklarimi i géllimit t€ tyre, por vetém nga qé€llimi i pérfshiré n€ pyetjen qé i shtrohet
referendumit, pra, nga qéllimi objektivisht i arritshém qé€ rezulton nga lidhja midis normave té paraqitura
pér shfuqizimin pérmes referendumit dhe atyre q€ do t€ rezultojné pas shfuqizimit. Me fjal€ té tjera,
pyetja e shtruar pér referendum kontrollohet mbi bazén e formulimit t€ saj dhe nga ndikimi i referendumit
mbi kuadrin normativ né fjal€ (shih vendimin nr. 25/2011 t€ Gjykaté€s Kushtetuese Italiane). Prania e
kérkesave né lidhje me formulimin e pyetjes sé referendumit si njétrajtshméria, qartésia dhe thjeshtésia,
karakteri unik, ploté€sia, qéndrueshméria, pérshtatshméria, marrin réndési thelb&sore. Vlerésimi i
pérshtatshmérisé, mjaftueshméris€ dhe qartésisé s€ pyetjes sé shtruar pér shfuqizim me referendum, &shté
i nevojshém pér t€ identifikuar: a) qéllimin g€ synohet té€ arrihet; b) rregullimin g€ vjen mé pas; c) pér té
krahasuar rezultatet q€ burojné né plotésim té dy pikave té para (shih vendimet nr. 26/1981; nr. 45/2005;
nr. 16/2008 té Gjykatés Kushtetuese Italiane).

13. N€ véshtrim t€ sa mé sipér, mendoj se pér ¢éshtjet pér t€ cilat nuk ka ndalesa kushtetuese, né
kuptim t€ nenit 151, pika 2 e Kushtetutés, si¢ éshté dhe rasti n€ gjykim, €shté i domosdoshém vlerésimi
edhe i elementeve t€ vlefshmérisé formale, né funksion té garantimit t& s€ drejtés s€ votés té zgjedhésve.
Si né aspektin doktrinal ashtu dhe at€ jurisprudencial, kéto vlerésime, edhe pse pérkufizohen si autonome,
té pavarura dhe qartésisht t€ dallueshme nga njéra—tjetra, jané kérkesa kumulative pér kontrollin,
paraprakisht, t& kushtetutshmérisé sé kérkesé€s pér referendum.

14. Shumica, me té drejté, i referohet njé parimi té rénd€sishém té elaboruar n€ jurisprudencén
kushtetuese, atij t€ kushtetutshmérisé, sipas t€ cilit Kushtetuta nuk mund t€ ket€ kontradikta té
brendshme, se ¢do dispozité e saj duhet té interpretohet n€ ményré€ qé t€ jet€ e pajtueshme me parimet
themelore kushtetuese, pér arsye se t€ gjitha normat dhe parimet kushtetuese formojné njé sistem
harmonik. Pér pasojé, asnjé dispozité e Kushtetutés nuk mund té nxirret jashté kontekstit t€ saj dhe té
interpretohet mé vete (shih prg.20). Por, arsyetimi i shumicés jo vetém nuk respekton natyrén harmonike
té Kushtetutés, por devijon dukshém nga kérkesat kushtetuese, ligjore dhe, akoma mé shumé, standardet
europiane mbi shqyrtimin, ex ante, t€¢ kushtetutshmérisé sé kérkesés pér referendum té pérgjithshém
shfuqizues, si dhe nga jurisprudenca e méparshme kushtetuese. Ndryshe nga rastet e méparshme t&
vendimmarrjes kushtetuese ku shkaget dhe arsyet e ndryshimit t& praktikés jané arsyetuar, n€ rastin
konkret mungojné té€résisht argumentet né kété€ drejtim.

15. Duke iu kthyer ¢€shtjes konkrete, konstatohet se grupi nismétar u ka shtruar zgjedhésve pér
votim pyetjen: “A duhet shfugizuar neni 22, pika 3, dhe neni 49 i ligjit nr. 10463, daté 22.9.2011 “Pér
menaxhimin e integruar té mbetjeve?””. Sipas argumenteve té parashtruara né kérkesé dhe gjaté gjykimit,
grupi nismétar synon qé p€rmes iniciativés referendare té ndalojé plotésisht importin ¢ mbetjeve jo té
rrezikshme. N€ rast se kuorumi i kérkuar i votuesve do t€ votonte pro shfuqizimit t€ neneve 22, pika 3,
dhe 49 t€ ligjit, atéheré rezultati i pritshém prej tyre duhet té ishte ndalimi i importit t€ ¢do lloj mbetjeje.
Mendoj se ményra e formulimit t& pyetjes, edhe né€ eventualitetin e shfuqizimit t€ normave ligjore objekt
referendumi, nuk sjell rezultatin e pritshém. Sé pari, neni 48 i ligjit pércakton né ményré t€ shprehur se
kategorité e mbetjeve q€ ndalohen t€ importohen dhe t€ kalojné€ tranzit jané ato t&€ rrezikshme, kurse pér
mbetjet jo t€ rrezikshme importi ndalohet kur ato jané té destinuara pér g€llime ruajtjeje ose asgjésimi.



Formulimi i késaj norme ligjore evidenton né ményré shteruese rastet e ndalimit t€ importit t€ mbetjeve,
duke mos pércaktuar ndalimin e importit pér mbetjet jo t€ rrezikshme kur destinacioni i tyre &shté i
ndryshém nga ruajtja ose asgjésimi. S& dyti, né referim t€ p&rmbajtjes s€ ligjit, konkretisht nenit 62
“Kundérvajtjet dhe sanksionet”, pikat 51-52 prezumojné importin ¢ mbetjeve jo té rrezikshme pa
autorizim, dhe vetém pér mungesén e autorizimit e pérkufizojn€ kété veprim si kundérvajtje penale, duke
parashikuar gjobé. Sé treti, ligji, né nenin 68 me titull “Vazhdimi i efekteve té disa akteve ligjore”, né
pikén “d” parashikon, midis t€ tjerash, se VKM-ja nr. 806, daté 4.12.2003 “Pér miratimin e procedurave
pér importin ¢ mbetjeve me q€llim pérdorimin, pérpunimin e riciklimin” mbetet né fuqi deri né
shfuqizimin me akte t€ vecanta. N& pikén 3 t€ kétij vendimi parashikohet se miratimi pér importin e
mbetjeve jepet nga Ké&shilli i Ministrave (KM) duke pércaktuar llojin dhe sasiné dhe afatet ¢ importimit.
Kurse né pikén 7 vendimi parashikon se kur KM nuk e miraton kérkesén, at€heré kérkuesi, brenda 30
dit€ve, mund té ankohet né gjykaté.

Né véshtrim té€ sa mé sipér, edhe pse votuesit do t€ votojné pér ndalimin tér€sisht t€ importit té
mbetjeve, pjesa e mbetur e normave ligjore duket se do t&€ lejojé s€rish importin e tyre. Né pérfundim,
mendoj se ményra e formulimit t€ pyetjes do t& deformojé vullnetin e zgjedhésve t€ shprehur pérmes
votés, duke cenuar, n€ két€ ményré, njé t€ drejté themelore q€ duhet, para s€ gjithash, té garantohet nga
iniciativat referendare shfuqizuese.

Anétare: Vitore Tusha

MENDIM PAKICE
(Lidhur me legjitimimin ratione materiae té kérkuesit)

1. Pér arsye se nuk ndaj t&€ njéjtin qéndrim me shumicén, vetém né lidhje me ¢é&shtjen e
legjitimimit ratione materiae t¢ kérkuesit, e ¢gmoj me vend t€ shprehem me mendim pakice. Ndérkohé, i
ndérgjegjshém pér réndésin€ e vendimmarrjes s€ Gjykat€s, né€ respekt edhe t€ jurisprudencés sé
méparshme té saj (shih vendimin nr. 15, daté 15.4.2010 té Gjykatés Kushtetuese), si dhe pér shkaget qé do
té sqarohen mé poshté (shih paragrafin 16 t€ kétij mendimi), kam vlerésuar t’i bashkohem shumicés né
votimin mbi themelin e kérkesés pér referendum.

2. Shumica ka arritur né pérfundimin se plotésohen kérkesat pér legjitimimin ratione personae té
KQZ-sé, pasi &shté subjekti t€ cilit Kodi Zgjedhor i njeh kompetencén pér vénien né lévizje té
juridiksionit kushtetues pér shqyrtimin, paraprakisht, t& kushtetutshmérisé¢ sé kérkesés pér referendum té
pérgjithshém shfuqizues. Gjithashtu, sipas shumicés, lidhur me legjitimimin ratione materiae,
pretendimet e kérkuesit jané prima facie né kompetencé té€ Gjykatés Kushtetuese, pasi ato pérfshihen né
rregullimin kushtetues t€ neneve 131/€ dhe 152/1, qé€ parashikojné se Gjykata Kushtetuese vendos pér
“kushtetutshmériné e referendumeve” dhe ““shgyrton paraprakisht kushtetutshmériné e céshtjeve té
shtruara pér referendum”.

3. N€ véshtrim té sa mé sipér, ¢moj se shumica ka vlerésuar vetém prima facie legjitimimin
ratione materiae té kérkuesit, pa u ndalur né analizén e ményrés s¢ formulimit t& dispozitave kushtetuese
g€ pércaktojné té drejt€n e popullit pér referendum shfuqizues, edhe pse ajo (shumica) u éshté referuar
pikérisht kétyre parashikimeve kushtetuese né vlerésimin e kufijve t€ shqyrtimit té
pranueshmérisé/kushtetutshméris€ s€ c¢éshtjes s€ shtruar pér referendum. N€ ndryshim nga shumica,
vlerésoj se né rastin konkret kérkuesi nuk legjitimohet ratione materiae pér t’iu drejtuar késaj Gjykate,
pér arsyet e méposhtme.

4. Nenet 150-152 t€ Kushtetutés parashikojné, respektivisht, subjektet g€ legjitimohen t€ kérkojné
zhvillimin e referendumit t€ pérgjithshém, ndalimet kushtetuese n€ lidhje me t€ dhe kufijté e shqyrtimit,
nga ana e ké&saj Gjykate, t€ kushtetutshméris€ s€ cé€shtjeve té shtruara pér referendum. Konkretisht,
iniciativa popullore pér zhvillimin e referendumit €shté e sanksionuar shprehimisht né nenin 150/1 t&
Kushtetutés, i cili parashikon té drejtén e popullit, népérmjet 50 mijé shtetasve me té€ drejté vote, pér té
kérkuar referendumin pér “shfugizimin e njé ligji”. Ndalimet kushtetuese jané t& parashikuara nga neni
151/2 1 Kushtetutés, ndérsa né referim t€ nenit 152/1 té€ Kushtetut€s, kushtetutshméria e ¢éshtjeve té
shtruara pér referendum sipas neneve 150/1/2 dhe 151/2/3, shqyrtohet, paraprakisht, nga kjo Gjykaté, né



njé proces gjykimi kushtetues t€ posa¢ém.

5. Pérveg dispozitave té lartpé€rmendura, instituti i referendumit, né zbatim t€ nenit 150/3 t&
Kushtetutés, €shté i rregulluar edhe nga ligji nr. 9087, daté 19.6.2003 “Kodi Zgjedhor i Republikés sé&
Shqipérisé”, neni 126/1 i t€ cilit, n€ pérputhje me nenin 150/1 t€ Kushtetutés, pércakton té drejtén e 50
mijé zgjedhésve, t€ regjistruar n€ Regjistrin Kombétar t&€ Zgjedhésve, pér referendum t€ pérgjithshém pér
“shfugizimin e njé ligji”, ndérsa né paragrafét 3 dhe 4 t& po kétij neni, flitet edhe pér shfuqizimin e “njé
pjese té ligjit” dhe parashikohen kriteret pérkatése pér pranimin e kérkesés pér referendum.

6. Nga njé krahasim i dispozitave té€ lartpérmendura mund té€ konstatohet lehté njé “pé&rplasje”
midis nenit 150/1 t€ Kushtetutés, i cili pércakton té drejtén e referendumit t€ pérgjithshém pér
“shfugizimin e njé ligji” dhe nenit 126/3/4 té Kodit Zgjedhor, qé parashikon jo vetém té drejtén e
shfuqizimit, népérmjet referendumit, t& njé ligji, por edhe t& “njé pjese té tij (ligjit)”.>

7. Kjo Gjykaté, né jurisprudencén e saj, €shté shprehur tashmé se respektimi i hierarkisé€ s€ akteve
normative &sht€ njé detyrim qé rrjedh nga parimi i shtetit t€ sé drejtés dhe i koherencés né€ sistemin ligjor
(shih vendimin nr. 2, daté 3.2.2010 té Gjykatés Kushtetuese). Pér rrjedhojé, né rastet e konflikteve
ndérmjet normave me fuqi t€ ndryshme juridike, norma me fuqi mé t€ larté ka epérsi né raport me normén
tjetér (lex superior derogat inferiori). Po ashtu, Gjykata ka theksuar se Kushtetuta, si ligji themelor i
shtetit, 1 detyron té gjitha organet e pushtetit publik qé t’i ushtrojné kompetencat e tyre vet€ém né kuadér
dhe né bazé té normave kushtetuese, duke i dhéné, né két€ ményré, jeté parimit t€ réndésishém té
kushtetutshméris€ funksionale. Normat ¢ Kushtetutés zbatohen drejtpérsédrejti, pérvec rasteve kur veté
Kushtetuta parashikon ndryshe. Ky parim themelor sanksionohet n€ nenin 4/3 té€ Kushtetutés, dhe
nénkupton se kur rregulli kushtetues parashikohet shprehimisht, ai nuk mund té ménjanohet dhe as té
tejkalohet, por duhet té zbatohet drejtpérsédrejti (shih vendimin nr. 29, daté 9.11.2005 té Gjykatés
Kushtetuese).

8. Né t€ nj&jtén linj€ arsyetimi, edhe sovraniteti i popullit, i vendosur né kuadrin e njé sistemi
kushtetues e ligjor, nuk mund t€ ngatérrohet me pushtetin themelor, dhe kérkesa pér té ndjekur disa
procedura té vecanta gjat€ ushtrimit t€ tij éshté tE€résisht né€ pérputhje me sovranitetin popullor.
Kushtetuta, né ményré té qarté, e ka lidhur ushtrimin e sovranitetit popullor me rregulla t€ veganta (shih
vendimin nr. 25, daté 24.7.2009 té Gjykatés Kushtetuese). Nisur nga sa mé lart, né rastin konkret, vlerésoj
se legjitimimi 1 kérkuesit duhet pércaktuar vet€ém sipas parashikimit t€ nenit 150/1 t& Kushtetutés, q€ i
atribuon 50 mijé zgjedhésve t€ drejtén e referendumit pér shfuqizimin e gjithé ligjit dhe jo té€ njé pjese té
tij.

9. Duke shkuar mé tej, edhe nga interpretimi literal i nenit 150/1 t& Kushtetutés, pra nga kuptimi
leksikologjik i tij, arrijmé€ né t€ njéjtin rezultat: ushtrimi i drejtpérdrejt€ i sovranitetit t€ popullit népérmjet
votimit, pra e drejta e tij e referendumit ka t&€ béjé vet€ém me shfuqizimin e njé ligji. Kushtetuta nuk
p€rmend edhe té drejtén e 50 mijé zgjedhésve pér t€ kérkuar shfuqizimin e pjeséve t€ vecanta t€ tij (ligjit).
Jam i mendimit se teksti i dispozités kushtetuese, “shfugizimin e njé ligji”, ésht€ i qarté dhe shpreh
saktésisht vullnetin e kushtetutébérésit, i cili ka pérdorur formulime plotésisht té pérshtatshme pér té
shprehur mendimin e tij.

10. N€ kété kéndvéshtrim, m€ rezulton se pércaktimet ploté€suese t€ dispozitave kushtetuese té
parashikuara nga nenet 126 dhe 129 t€ Kodit Zgjedhor, si né lidhje me subjektet g€ legjitimohen t’i
drejtohen késaj Gjykate me kérkes€ pér referendum, ashtu edhe me kufijt¢ e shqyrtimit t&
kushtetutshmérisé/kontrollit té ¢éshtjes s€ shtruar pér referendum, jané bazuar né vendimet e

2 Ky konstatim &shté béré edhe né: “JOINT RECOMMENDATIONS ON THE ELECTORAL LAW AND THE
ELECTORAL ADMINISTRATION IN ALBANIA” of the European Commission for Democracy through Law (Venice
Commission, Council of Europe) and the Office for Democratic Institutions and Human Rights (ODIHR) of the OSCE, on the
basis of comments by Mr. Jessie Pilgrim (OSCE/ODIHR, expert, USA) Mr. Adriaan Stoop (OSCE/ODIHR, expert, the
Netherlands), http:/www.venice.coe.int/webforms/documents/CDL-EL%282004%29002rev-e.aspx”, paragrafi 62, n€ té
cilin rekomandohet njé ndryshim né€ nenin 126 t€ Kodit Zgjedhor n€ ményré qé t€ pérputhet me nenin 150/1 té
Kushtetutés.




jurisprudencés s€ konsoliduar kushtetuese italiane. Kjo e fundit, g€ né vendimin nr. 16/1978, ka theksuar
se 1 korrespondon funksionit natyral té€ institutit t€ referendumit, nevoja q€ pyetja (¢€shtja) q€ shtrohet pér
referendum t€ formulohet n€ ményré t€ thjeshté dhe t€ qarté, t€ keté karakter unik dhe homogjen, si dhe
ka pércaktuar kriterin e vetémjaftueshmérisé sé€ ligjit kur kérkesa pér referendum ka té€ béjé me
shfuqizimin e njé pjese té ligjit (shih edhe vendimet nr. 47/1991; 32/1993; 5/1995 té Gjykatés
Kushtetuese Italiane).

11. Ndérkohé, ajo qé térheq vémendjen éshté fakti se ka njé ndryshim thelbésor ndérmjet
formulimit t€ dispozités kushtetuese shqiptare dhe asaj italiane. Neni 75 i Kushtetutés Italiane parashikon
n€ ményré t€ shprehur vullnetin e kushtetuté€bérésit pér t’i atribuuar popullit (500 mijé zgjedhésve) té
drejtén e referendumit pér shfugizimin edhe té njé pjese té ligjit’. Pikérisht késaj norme i referohet
jurisprudenca e Gjykatés Kushtetuese Italiane né pércaktimin e kritereve pér kontrollin e pranueshmérisé
sé kérkesés pér referendum.

12. Pér mé tepér, né njé véshtrim krahasues dhe me kushtetutat e vendeve té€ tjera, rezulton se disa
prej tyre shprehimisht pércaktojné t€ drejt€n e referendumit shfuqizues edhe t& njé pjese t€ ligjit (shih
p-sh. Kushtetutén e Zvicrés, Malt€s), ndérsa disa t€ tjera sanksionojné vetém té drejtén e shfuqizimit té
ligjit (shih p.sh. Kushtetutén e Danimarkés, Kroacisé etj.). Kjo do t€ thoté se kur kushtetuté€bérési ka pasur
pér géllim t’i njihte popullit t€ drejtén, népérmjet votimit né referendum, pér té shfuqizuar jo vetém ligjin
né térésiné e tij, por edhe dispozita t€ vecanta té tij, vullnetin e ka shprehur né ményré eksplicite.

13. Gjithashtu, mendoj se ekziston edhe njé arsye tjetér pér két€ zgjedhje té vullnetshme té
kushtetutéb&résit shqiptar: ushtrimi i1 drejtpérdrejt€é 1 sovranitetit t& popullit népérmjet votimit né
referendum pér shfuqizimin e njé ligji né t€résin€ e tij (si p.sh. t€ nj€ ligji pér lejimin e eutanazis€, pér
ndalimin e abortit, pér lejimin apo ndalimin e dénimit me vdekje etj.) garanton shprehjen e njé vote mé té
ndérgjegjshme nga piképamja e “lehtésis€” s€ vler€simit t€ tematikés s€ ligjit nga ana e zgjedhésve, né
krahasim me vlerésimin mé “teknik” q€ ata do t€ duhej t€ bénin né rastin kur do t€ thirreshin t€ votonin
vetém pér njé pjesé té ligjit.

14. Nga sa mé lart, mendoj se kushtetutébérési shqiptar, né ményré t€ vullnetshme, ka qené i
orientuar né drejtim t&€ njohjes sé t& drejtés sé popullit pér referendum shfuqizues té t€ gjithé ligjit, né
térésiné e tij, dhe jo t€ dispozitave té veganta té ligjit. Si pérfundim, ¢moj se kriteret e pércaktuara nga
Kodi Zgjedhor né€ lidhje me t€ drejtén pér referendum, edhe pér njé pjesé té ligjit, jan€ né kund&rshtim me
Kushtetutén dhe pértej kufijve t€ autorizuar prej saj. Pér rrjedhojé, si té tilla, né mbéshtetje dhe t& nenit
124/2 t€ Kushtetutés, ato nuk duhet t€ merren né konsideraté nga kjo Gjykatg.

15. Pér arsyet e lartpérmendura, né rastin konkret, pérderisa kérkuesi ka kérkuar fillimin e
procedurave pér zhvillimin e njé referendumi té pérgjithshém pér shfuqizimin e nenit 22, pika 3, dhe té
nenit 49 t€ ligjit nr. 10 463, dat€ 22.9.2011 “P&r menaxhimin e integruar t€ mbetjeve”, pra vet€m té disa
dispozitave té tij, duke véné né themel té argumenteve té tij dispozitat relevante té Kodit Zgjedhor,
mendoj se ai nuk legjitimohet ratione materiae pér t’iu drejtuar késaj Gjykate.

16. S€ fundmi, ¢moj t& pérmend se edhe shumica, né€ vlerésimin e themelit t€ kushtetutshmériné
sé kérkes€s pér zhvillimin e referendumit té pérgjithshém shfuqizues, ka shqyrtuar gjithé pretendimet e
subjekteve né gjykim (kérkuesit dhe subjekteve té€ interesuara) vetém nén dritén e parashikimeve
kushtetuese qé pércaktojn€ kufijt€ e kétij shqyrtimi. Pra, ajo (shumica) nuk €shté ndalur né€ analizén e
kritereve té caktuara nga Kodi Zgjedhor pér pranueshmériné e kérkesés objekt gjykimi, arsye pér t€ cilén,
sikurse u tha mé lart, kam ¢muar t€ marr pjes€ né€ votimin lidhur me themelin e késaj kérkese.

Anétar: Vladimir Kristo

3 Neni 75/1 i Kushtetutés Italiane parashikon se: ““500.000 shtetas me té drejté vote, ose 5 Késhilla Rajonalé kané té
drejtén e referendumit pér shfugizimin, total ose t& njé pjese, té njé ligji ose té njé akti qé ka fuqi ligji”’.



